
SSOLIQ ISLOHOTLARI: U 

QANDAY BO‘LISHI KERAK?

Hotamov Alisher Farxodovich
TDIU mustaqil izlanuvchisi

Annotatsiуa: O‘zbekistonda yangi soliq islohotlarini amalga oshirishga kirishilganiga yetti yillik davomida soliq to‘lovchilar 
zimmasidagi soliq yukini bosqichma-bosqich kamaytirish, soliq ma’murchiligining soddalashtirilishi natijasida soliq 
tiziminingrag‘batlantiruvchilikxususiyatioshibbormoqda.Davlatbudjetigasoliqtushumlariinflyatsiyako‘rsatkichlaridan
yuqori sur’atda oshib bormoqda. Shu bilan birgalikda, bu borada muayan ilmiy-amaliy ayrim muammolar ham mavjuddir. 
Ushbu maqolada soliq sohasining ana shu jihatlariga e’tibor beriladi.

Kalit so‘zlar: makroiqtisodiy barqarorlik, soliq tushumlari, soliq islohoti, iqtisodiy o‘sish, soliq siyosati, soliqqa tortish, soliq 
ma’murchiligi,soliqimtiyozlari,insoflisoliqto‘lovchi,soliqto‘lashdanqochish,soliqstrategiyasi,soliqsiyosatitaktikasi.

Abstraсt: Ver the seven years since new tax reforms were introduced in Uzbekistan, the tax system has become more 
attractiveasaresultofagradualreductioninthetaxburdenontaxpayersandsimplificationoftaxadministration.Tax
revenuestothestatebudgetaregrowingfasterthaninflation.Atthesametime,therearecertainscientificandpractical
problems in this regard. This article focuses on these aspects.

Keуwords: macroeconomic stability, tax revenues, tax reform, economic growth, tax policy, taxation, tax administration, 
tax incentives, honest taxpayer, tax evasion, tax strategy, tax policy tactics.

Аннотация:Засемьлет,прошедшихсмоментапроведенияновыхналоговыхреформвУзбекистане,налоговая
системасталаболеепривлекательнойврезультатепостепенногосниженияналоговойнагрузкинаналогопла-
тельщиковиупрощенияналоговогоадминистрирования.Налоговыепоступленияв госбюджетрастутбыстрее
инфляции.Втожевремявэтомотношениисуществуютопределенныенаучныеипрактическиепроблемы.В
даннойстатьеосновноевниманиеуделяетсяэтимаспектам.

Ключевыеслова:макроэкономическаястабильность,налоговыепоступления,налоговаяреформа,экономиче-
ский рост, налоговая политика, налогообложение, налоговое администрирование, налоговые льготы, честный
налогоплательщик,уклонениеотуплатыналогов,налоговаястратегия,тактиканалоговойполитики.

K I R I S H  ( I N T R O D U C T I O N )
Jahon mamlakatlaridagi soliq munosabatlari tizimiga e’tibor qaratadigan bo‘lsak, ikkinchi jahon uru-

shidan keyingi davrlarda soliq islohotlari asosan G‘arbiyevropa davlatlarida amalga oshirilgan bo‘lib, uning 
asosiy yo‘nalishlari ishlab chiqarish va ilmiy-texnik faoliyat bilan shug‘ullanuvchi korxonalarni, investitsion faoli-
yatni soliqlar vositasida rag‘batlantirish hamda aylanmani (bu yerda asosiy urg‘u qo‘shilgan qiymat solig‘iga 
berilgan) soliqqa tortish tizimini isloh qilishga qaratilgan, o‘tgan asrning 80-90-yillarida AQSH, Kanada, Avs-
traliya, Yaponiya kabi davlatlarda o‘tkazilgan soliq islohotlarining yadrosida korporatsiyalar hamda jismoniy 
shaxslarning daromadlarini soliqqa tortish jarayonlari, ya’ni to‘g‘ri soliqlarni soliqqa tortish mexanizmlarini tako-
millashtirishga qaratilgan. Shuni ham ta’kidlash kerakki, qayd etilgan davlatlar va boshqa davlatlarda turli davr-
larda amalga oshirilgan soliq islohotlariga umumiy xususiyatlar shundan iboratki, ularning aksariyati o‘r tacha 
5-6 yillar davomida amalga oshirilgan holda olingan natijalar asosida taktik yo‘nalishlarga o‘zgartirishlar kiritib 

borilgan, ushbu soliq islohotlarning aksariyati qattiq siyosat (keskinlik) xarakterga ega bo‘lgan, ba’zilar esa, 
masalan, Buyuk Britaniyada “Past darajadagi soliqlar iqtisodiyotning samaradorligi oshiradi” shioriga asos-
langan bo‘lsa, Germaniyada (GFR) “Yuqori soliq stavka va ko‘p istisnolarda ko‘ra past soliq stavkalar va kam 
imtiyoz yaxshiroq” mazmundagi shiorlar asnosida o‘tkazilgan.

O‘zbekistonning soliq islohotlari tadrijiy jihatdan olganda, ularning xususiyatlaridan kelib chiqib, bir necha 
bosqichlarga ajratilib o‘rganiladi, bu bosqichlarning oxirgisi bu 2017 yildan boshlangan va bugungi kunda izchil 
olib borilayotgan soliq islohotlari avvalgilaridan rag‘batlantiruvchilik xususiyati bilan ajralib turishligi bilan ahami-
yatlidir. Aynan oxirgi bosqichdagi soliq islohotlarining samarasi bilan bog‘liq tadqiqotlarga bo‘lgan ehtiyoj ham 
kuchayib bormoqda.

M A V Z U G A  O I D  A D A B I Y O T L A R N I N G  T A H L I L I  ( L I T E R A T U R E  R E V I E W )
Dunyo mamlakatlarida soliq islohotlarining samarasi va u bilan bog‘liq muammolari bilan bog‘liq ilmiy tad-

qiqotlar klassik iqtisodchi olimlaridan Sabasten De Voban, E.Seligman, E.Jirarden, E.Mene, F.Kene, Dj.S.Mill va 
shu kabilarning ilmiy tadqiqotlarida o‘rin olgan bo‘lsa, soliq nazariyasining keyingi zamonaviy iqtisodchi olimlari 
M.Keyns, P.Samuelson, S.V.Barulin, A.V.Makrushin, V.A.Timoshenko, I.V. Gorskiy, R.G.Somoyev D.G.Chernik 
kabilarning ilmiy tadqiqotlarining obyekti sifatida keng tadqiq qilib kelindi.

Mahallliy olimlarimiz Q.Yahyoyev, M.Alimardanov, O.Yakubboyev, N.Kuziyeva, S.Xudoyqulov, Sh.Tosh-
matov, A.Vaxobov, N.Haydarov, T.Malikov, A.Jo‘rayev, X.Ismatov va shu kabi olimlarimizning ilmiy tadqiqot-
larida O‘zbekistondagi soliq islohotlarining turli darajadagi jarayonlari tadqiq qilingan holda tegishli ilmiy xulo-
salar ishlab chiqilgan.

Jumladan, I.V. Gorskiy bozor munosabatlariga o‘tish sharoitida soliq siyosatining yo‘nalishlarini iqtisodiy 
jihatdan baholagan bo‘lsa, D.G.Chernik va R.G.Somoyevlar o‘zlarining ilmiy va o‘quv adabiyotlarida soliq islo-
hotlarini baholashning iqtisodiy ko‘rsatkichlarini tahlil qilgan. Shuningdek, mahalliy olimlarimizdan Q.Yahyoyev, 
M.Alimardanov, O.Yakubboyevlar mamlakatimizda soliq islohotlarining dastlabki (1991-1994) yillarga mo‘ljal-
langan davrlarini tahlil qilgan bo‘lsa, N.Kuziyeva, S.Xudoyqulov, Sh.Toshmatov, I.Niyazmetov, X.Ismatovlar 
Yangi O‘zbekiston sharoitidagi soliq islohotlarining samarasini ta’minlash bilan bog‘liq muammolarni tadqiq 
qilgan. Biroq, shuni ham ta’kidlash kerakki, yangi tahrirdagi O‘zbekiston Respublikasining Soliq kodeksi  qabul 
qilingandan keyingi davrlardagi soliq islohotlarining xususiyatlarini ilmiy jihatdan tadqiq qilishga ilmiy ehtiyoj 
oshib bormoqda.

T A D Q I Q O T  M E T O D O L O G I YA S I  ( R E S E A R C H  M E T H O D O L O G Y )
Soliq islohotlarini amalga oshirishni ilmiy jihatdan tadqiq etish bir qator ilmiy o‘rganish usullaridan sama-

rali foydalanishni taqozo etadi. Albatta, bu tadqiqotlarda soliq tizimining rivojlanish xususiyatlari va unga ta’sir 
qiluvchi omillarni tahlil qilishda dialektik usul samarali bo‘lsa, soliq islohotlarining davriy holatini tahlil qilishda 
esa sintez va tahlil usullarini birgalikda qo‘llashni taqozo etadi. Soliqlarning yig‘iluvchanligiga oid tadqiqot ish-
larini amalga oshirishda ilmiy tadqiqot metodologiyasida keng qo‘llaniladigan usullardan ham foydalaniladi. 
Soliq islohotlarining rivojlanish tendensiyalarini umumiylikdan individuallikka va aksincha tartibda deduksion 
yokiinduksionusullardanfoydalanishsamarabersa,abstrakt-mantiqiyfikrlashusuliesa,jarayonnitizimlitahlil
qilishda ahamiyatlidir. Ilmiy tahlil jarayonida ana shu ilmiy tadqiqot usullaridan kengroq foydalaniladi.

T A H L I L  V A  N A T I J A L A R  ( A N A LY S I S  A N D  R E S U LT S )
O‘zbekistonda soliq islohotlarining boshlanishi aslida 1991-yil 15-fevralda soliqqa oid dastlabik qonun 

qabul qilinishidan boshlangan desak xato bo‘lmaydi. Sobiq ittifoq davrida garchi soliqlar aholini eksplutatsiya 
vositasivatimsolisifatidata’riflabkelganbo‘lsa-da,biroq,budjetgaajratmalar,foydaningozodqoldig‘isolig‘i,
buydoqlik va yer soliqlari amalda bo‘lgan edi. Bu davrda soliq islohotlari, soliq siyosati va ularning holatini ilmiy 
tadqiqot qilish ijtimoiy va siyosiy jihatdan mumkin bo‘lmagan bo‘lsada, ammo, soliq siyosati mavjud bo‘lgan. 
Mana shu sobiq totalitar iqtisodiy tizimdan voz kechgan holda O‘zbekistonning yangi soliq tizimini shakllantirish 
90 yillarning boshidagi iqtisodiy siyosatdagi asosiy masala bo‘lib yuzaga chiqdi.

Soliq islohotlarini o‘tkazishga aslida nima sabab bo‘ladi? Agar iqtisodiyot bir maromda o‘sib borish sha-
roitida ham soliq islohotlar qilinadimi? Soliq islohotlarini o‘tkazishdan maqsad nima bo‘ladi? Bu kabi savollarni 
ko‘plab keltirish mumkin, ammo, darhaqiqat soliq islohotlarini o‘tkazish ham boshqa iqtisodiy munosabatlar 
tizimi singari oddiy va qisqa muddatli iqtisodiy siyosat emas. Uni o‘tkazishga bo‘lgan jiddiy iqtisodiy asos va 
zarurat kerak bo‘ladi. Amalda bo‘lgan soliq islohotlarining samarasi o‘lchanmay turib yangidan soliq islohotlarini 
o‘tkazish dunyo amaliyotida aksincha holatda iqtisodiy samara berish o‘rniga mavjud barqaror iqtisodiyotni ham 
izdan chiqishga olib kelgan holatlar ham bo‘lgan (masalan Chilidagi soliq islohotlar kabi).

1-rasm: Soliq islohotlarini taqozo etuvchi omillar1

Keltirilgan 1-rasmdan ko‘rinadiki, dunyo mamlakatlaridagi soliq islohotlarining umumiy tadqiqi keltirilgan 
omillar asosida amalga oshiraladi. Ushbu keltirib o‘tilgan omillarning mazmuniga qaraydigan bo‘lsak, ularning 
har biri iqtisodiyotda o‘ziga xos ta’sir kuchiga ega bo‘ladi va ularni hal etish soliq sohasida davlatning tub buri-
lishga asoslangan siyosatini amalga oshirishni taqozo etadi.

Soliq islohotlar soliq siyosatidan farq qiladimi? Ha, albatta, soliq islohotining soliq siyosati bilan o‘xshash 
va farqli jihatlarini angab olish lozim bo‘ladi. Soliq siyosati bu doimiy xarakterga ega bo‘lib, u davlatning uzluksiz 
faoliyatini anglatadi. Soliq siyosati har yilga, o‘rta va uzoq muddatga ishlab chiqiladi va amalga oshiriladi. Soliq 
islohoti esa, milliy iqtisodiyotning rivojlanishiga katta to‘siq bo‘lib qolgan ijtimoiy-iqtisodiy muammolarni hal 
etishda soliq tizimining ta’sirini yumshatish yoki oshirish maqsadida tizimli chora-tadbirlar va ma’lum bir mud-
datga mo‘ljallangan bo‘ladi. Soliq islohotlaridan bosh va taktik maqsadlar belgilab olinadi. Bu xuddi soliq siyo-
satida ham bo‘lgani kabi.

Soliq siyosati soliq islohotlarini amalga oshirishda muhim omil bo‘ladi, muayan muddatga mo‘ljallangan 
soliq islohotlarining mazmuni shu davrga mo‘ljallangan soliq siyosatining asosiy yo‘nalishlari va taktik jihatlarini 
ham belgilab beradi.

Ilmiy adabiyotlarda O‘zbekistondagi soliq islohotlarini bir necha bosqichlarga bo‘lib o‘rganiladi. Ammo, 
bizningfikrimizcha,ta’kidlaganimizdek,soliqislohotlario‘zichigasoliqsiyosatiniqamrabolsada,soliqislohotla-
rini tahlil qilishda soliq tizimini tubdan o‘zgartirishga oid soliq siyosatining bo‘g‘inlarini belgilab olish lozim bo‘ladi 
deb hisoblaymiz. Mana shu tamoyildan kelib chiqadigan bo‘lsak, O‘zbekistondagi soliq islohotlarini quyidagi 
bosqichlarga bo‘lish mumkin.

1 Muallif tomonidan tuzilgan.

2-rasm: O‘zbekistonda soliq islohotlarining bosqichlari

Biz tomonimizdan keltirilgan ushbu 2-rasmdagi O‘zbekistonda soliq islohotlarining bosqichlarining turla-
nishi bahsli bo‘lishi tabiiy. Ammo, yuqorida ta’kidlaganimizdek, soliq islohotlarining tub mohiyatini amaldagi soliq 
mexanizmini tubdan o‘zgartirish bilan bog‘liq taktik yo‘nalishlar amalga oshirilganda, ana shu qismi doirasidagi 
jarayonlarni shu mazmundagi soliq islohotlari, deb nomlash va tahlil qilish kerak bo‘ladi.

3-rasm: Soliq islohotlariga qo‘yiladigan talablar2

2 Muallif ishlanmasi.

SHar qaysi islohotlar u qaysi yo‘nalishga qaratilishidan qat’iy nazar ular ma’lum bir talablarga amal qili shi 

lozim bo‘ladi. 3-rasmda keltirib o‘tilganidek, har qaysi iqtisodiy islohotlar, jumladan soliq islohotlari avvalo u 
mamlakatning umumiy ijtimoiy-iqtisodiy yo‘nalishiga mos bo‘lishi kerak bo‘ladi va ular bir biriga zid kelishi 
mumkin emas, bu ilmiy tilda aytganda iqtisodiy parodoks bo‘ladi, natijada iqtisodiyotni barqarorligiga salbiy 
ta’sir qiladi.

Soliq islohotlari puxta ishlab chiqilishi, u aniq tamoyillariga, strategik va taktik yo‘nalishlariga ega bo‘lishi 
kerak bo‘ladi. Shu yerda shuni ta’kidlash kerakki, soliq islohotlari dunyo klassik soliq nazariyalari va zamonaviy 
nazariyalarda keltirilgan tamoyillarga hamda mamlakat milliy iqtisodiyotida qo‘llaniladigan tamoyillarga mos 
ravishda amalga oshirilishi kerak bo‘ladi. Bu tamoyillar ichida eng muhimi adolatlilik, tizimlilik, qonuniylik tamo-
yillariga moslashish kerak bo‘ladi.

Soliq islohotlari moliqqa tortish tizimini yoki uning bug‘inlarini tubdan o‘zgartirishi lozim bo‘ladi, aks holda 
bu jarayonlarni soliq islohotlari emas, balki soliq siyosati taktikalari deb izohlash to‘g‘riroq bo‘ladi. Yuqoridagi 
2-rasmda keltirilganidek, O‘zbekistonda soliq islohotlarining 2-bosqichida 1997-yildan boshlab kichik biznes 
subyektlari uchun alohida soliqqa tortishning soddalashtirilgan tizimining joriy qilinishi sifatida qayd qilib o‘tilgan 
edi.

Darhaqiqat Respublikamizda ham iqtisodiy islohotlarning dastlabki davrlaridanoq, kichik biznes va xususiy 
tadbirkorlik davlat tomonidan har tomonlama qo‘llab-quvvatlash borasida huquqiy asoslar yaratila boshlandi, 
ularning moliya-kredit mexanizmlari orqali qo‘llab-quvvatlashning muhim usullaridan biri sifatida soliqlar orqali 
rag‘batlantirish mexanizmlari yaratildi. O‘zbekiston soliq tizimining oldiga qo‘yilgan vazifalardan biri sifatida 
kichik biznesning faoliyatini rag‘batlantirish vazifasi belgilandi. Respublikamizda soddalashtirilgan soliqqa tor-
tish tartibining joriy qilinishi va uning kichik biznes subyektlariga qo‘llash asosan O‘zbekiston Respublikasi 
Prezidentining 1996-yil 27-sentyabrdagi “O‘zbekiston Respublikasining 1997-yilgi Davlat budjeti munosabati 
bilan soliq islohotini chuqurlashtirishga oid chora-tadbirlar to‘g‘risida”gi PF-1565-sonli Farmoniga muvofiq
amalga oshirildi.

Unga ko‘ra 1997-yildan boshlab amaldagi soliqlar o‘rniga mahsulotni sotish (ishlar, xizmatlarni bajarish)
dan tushgan daromadning 25 foiziga qadar miqdordagi yagona soliqni joriy etish yo‘li bilan barcha mulkchilik 
shaklidagi kichik korxonalar uchun soliqqa tortishning tabaqalashtirilgan soddalashtirilgan tizimi joriy qilindi. Bu 
davrda soliq siyosatidagi eng muhim yo‘nalishlardan biri bu kichik biznes subyektlariga nisbatan alohida tar-
tibdagi rag‘batlantiruvchi soliqqa tortish tartiblarining qo‘llanishi bo‘ldi. O‘zbekiston Respublikasi Prezidentining 
“Xususiy tadbirkorlik va kichik biznesni rivojlantirishni yanada rag‘batlantirish chora-tadbirlari to‘g‘risida” 1998-
yil 9-apreldagi PF–1987-sonli Farmoni, Vazirlar Mahkamasining 1998-yil 15-apreldagi Soliq solishning sodda-
lashtirilgan tizimiga o‘tgan kichik korxonalarga soliq solish tartibi to‘g‘risida”gi 159-son qaroriga3 asosan kichik 
korxonalar uchun soliq solishning soddalashtirilgan tizimini qo‘llash tartibi yalpi umumdavlat soliqlarini, shun-
ingdek, davlat hokimiyati mahalliy organlari tomonidan joriy etiladigan mahalliy soliqlar va yig‘imlarni to‘lash 
o‘rniga yagona soliq to‘lashni nazarda tutgan edi.

Bundan tashqari soliq islohotlari ma’lum bir iqtisodiy indikatorlar asosida baholash imkoniyati bo‘lishi lozim 
bo‘ladi. Masalan, soliq islohotlari davrida milliy yalpi ichki mahsulotning o‘sishiga qanchalik aniq miqdorda ta’sir 
qilganligini, narxlarning pasayishiga yoki oshiishiga, aholi pul daromadlarining real hajmiga qanchalik ta’sir qil-
gani, investitsiyalar miqdori va aholi bandligi hamda shu kabi aniq indikatorlar orqali baholash imkoniyati bo‘lish 
lozim bo‘ladi. Eng muhim indikatorlar sifatida davlat budjetining daromadlar qismi orqali jamiyatning ijtimoiy-iqti-
sodiy rivojlanishiga qanchalik ta’sir qilganligini ham o‘lchash imkoniyatini berish kerak bo‘ladi. Soliq islohotlari 
ishlab chiqilayotganda ana shu indikatorlarga ta’siri aniq ko‘rsatkichlarda dastlabki baholanishi lozim bo‘ladi.

X U L O S A  V A  T A K L I F L A R  ( C O N C L U S I O N / R E C O M M E N D A T I O N S )
Umumiy xulosa sifatida aytish mumkinki, Prezidentiimiz Sh.M.Mirziyoyev tomonidan ishlab chiqilgan Yangi 

O‘zbekiston sharoitida 2017–2021-yillarda O‘zbekiston Respublikasini rivojlantirishning beshta ustuvor yo‘na-
lishi bo‘yicha Harakatlar strategiyasida hamda O‘zbekistonning taraqqiyot strategiyasida soliq solish tizimini 
izchillik bilan isloh qilinishi bugungi kunda uning natijalarini aniq indikatorlar bilan o‘lchash imkonini bermoqda.

Bu islohot yangi O‘zbekistonni rivojlantirish strategiyasi ilg‘or iqtisodiy dunyoqarashni shakllantirish, yangi 
iqtisodiy munosabatlarga asoslangan erkin va farovon jamiyat qurishni nazarda tutadi. Aholining tadbirkorlik 
tashabbusini ro‘yobga chiqarish uchun teng shart-sharoit yaratish, xalq farovonligini oshirish va barqaror 
taraqqiyotga xizmat qiladigan tizim barpo etish iqtisodiy sohadagi barcha o‘zgarish va innovatsiyalarning tamal 
toshi hisoblanadi.

Dunyoning barcha davlatlarida soliq islohotlari o‘tkazilgan deb aytish mumkin. Ammo, bu soliq islohotlari 
uning amalga oshirib borilishi jarayonida iqtisodiy jihatdan baholanib borilsa, ayrimlarining ta’siri iqtisodiyotga 

3 Ushbu qaror O‘zbekiston Respublikasi Prezidentining 2005-yil 27-dekabrdagi 244-sonli “O‘zbekiston Respublikasining 2006-yilgi 
asosiy makroiqtisodiy ko‘rsatkichlari prognozi va davlat budjeti parametrlari to‘g‘risida”gi qaroriga asosan bekor qilingan.

ma’lumbirmuddat(ba’zidauzoqmuddatlarda)dankeyinta’siriniko‘rsatadi.Shuninguchunhamfikrimizcha,
soliq islohotlarini ishlab chiqishda biz tomonimizdan keltirilgan ayrim tavsiyalarga amal qilish o‘z uni ishlab 
chiqishda ilmiylikni oshiradi.

Foydalanilgan adabiyotlar:
1. O‘zbekiston Respublikasining Soliq kodeksi. O‘zbekiston Respublikasi 2019-yil 30-dekabrdagi O‘RQ-599-son Qonuni 

bilan tasdiqlangan.
2. O‘zbekiston Respublikasining Budjet kodeksi. O‘zbekiston Respublikasi 2013-yil 26-dekabrdagi O‘RQ360son Qonuni 

bilan tasdiqlangan.
3. O‘zbekiston Respublikasining 2022-yil 30-dekabrdagi “Soliq va budjet siyosatining 2023-yilga mo‘ljallangan asosiy 

yo‘nalishlari qabul qilinganligi munosabati bilan O‘zbekiston Respublikasining ayrim qonun hujjatlariga o‘zgartish va 
qo‘shimchalar kiritish to‘g‘risida”gi O‘RQ-812-son Qonuni.

4. O‘zbekiston Respublikasi Prezidentining 2022-yil 28-yanvardagi PF-60-son “2022-2026 yillarga mo‘ljallangan yangi 
O‘zbekistonning taraqqiyot strategiyasi to‘g‘risida”gi Farmoni.

5. O‘zbekiston Respublikasi Prezidentining 2018-yil 29-iyundagi PF-5468-sonli “O‘zbekiston Respublikasining soliq siyo-
satini takomillashtirish konsepsiyasi to‘g‘risida”gi Farmoni.

6. O‘zbekiston Respublikasi Prezidentining 2017-yil 18-iyuldagi PF-5116-sonli “Soliq ma’muriyatchiligini tubdan takomil-
lashtirish, soliqlar va boshqa majburiy to‘lovlarning yig‘iluvchanligini oshirish chora-tadbirlari to‘g‘risida”gi Farmoni.

7. O‘zbekiston Respublikasi Prezidentining 2019-yil 10-iyuldagi PQ-4389-sonli “Soliq ma’muriyatchiligini takomillashtirish 
bo‘yicha qo‘shimcha chora-tadbirlar to‘g‘risida”gi Qarori.

8. O‘zbekiston Respublikasi Prezidentining 2018-yil 31-maydagi PQ-3756-sonli “Imtiyozlar va preferensiyalar berish tar-
tibini tubdan takomillashtirish chora-tadbirlari to‘g‘risida”gi Qarori.

9. O‘zbekiston Respublikasining “2022-yil uchun O‘zbekiston Respublikasi Davlat budjeti to‘g‘risida”gi Qonuni loyihasi va 
2022-yil uchun Budjetnoma bo‘yicha O‘zbekiston Respublikasi Hisob palatasining Xulosasi.

10. O‘zbekiston Respublikasi Prezidentining 2017-yil 18-iyuldagi “Soliq ma’muriyatchiligini tubdan takomillashtirish, soliqlar 
va boshqa to‘lovlarning yig‘iluvchanligini oshirish chora-tadbirlari to‘g‘risida”gi Farmoni.

